
ნამდვილი მოსმენა დაგეხმარებათ იმის დადგენაში, როგორ უპასუხოთ 
სხვების სულიერ და მიწიერ მოთხოვნილებებს მსგავსად მხნელისა.

მზრუნველობის პრინციპები, 2018 წ. ივნისი

ხუთი რამ, რასაც ავლენს 
კარგი მსმენელი

უხუცესმა ჯეფრი რ.ჰოლანდმა თორმეტ მოციქულთა 
ქვორუმიდან თქვა: “ალბათ საუბარზე უფრო მნი-

შვნელოვანი მოსმენაა. . . . თუ სიყვარულით ვუსმენთ 
ადამიანს, არ დაგვჭირდება ფიქრი იმაზე, რა ვთქვათ. 
ეს თავად გახდება ცხადი -  სულიწმინდის მეშვეობით”.1

მოსმენა არის ისეთი უნარი, რომლის ათვისებაც 
შესაძლებელია. მოსმენა გამოხატავს ჩვენს სიყვა-
რულს სხვების მიმართ, გვეხმარება უფრო მყარი 
ურთიერთობების დამყარებაში და იწვევს სულიწმი-
ნდას, დაგვლოცოს ამოცნობის ნიჭით, რათა გავიგოთ 
სხვების საჭიროებები.2 აი ხუთი ხერხი, რომლითაც 
შეგვიძლია, გავაუმჯობესოთ მოსმენის უნარი.

1.  მიეცით დრო

მრავალ ადამიანს სჭირდება დრო იმისთვის, 
რომ აზრები მოიკრიბოს. მიეცით ადამიანს დრო, 

დაფიქრდეს, სანამ რამეს იტყვის და მას შემდეგაც, რაც 
იტყვის (იხ. იაკობი 1:19). როცა ადამიანი აღარ საუ-
ბრობს ეს არ ნიშნავს იმას, რომ მან ყველაფერი თქვა, 
რაც უნდოდა. ნუ გეშინიათ სიჩუმის (იხ. იობი 2:11 - 3:1 
და ალმა 18:14- 16).

2.  ყურადღებით მოუსმინეთ

ჩვენ ვფიქრობთ გაცილებით უფრო სწრაფად, ვიდრე 
სხვები საუბრობენ. გაუძელით ცდუნებას, გამოიტანოთ 
დასკვნა ან წინასწარ მოიფიქროთ, რა უნდა თქვათ, როცა 
ადამიანი დაასრულებს საუბარს (იხ. იგავები 18:13). ამის 
ნაცვლად მოუსმინეთ იმ განზრახვით, რომ გაიგოთ. ასე 
შეძლებთ უკეთ უპასუხოთ პიროვნებას, რადგან პასუხი 
უფრო გააზრებული იქნება.

3.  გაარკვიეთ

ნუ შეგეშინდებათ კითხვების დასმა, რათა უკეთ გაი-
გოთ ნათქვამი (იხ. მარკოზი 9:32). გარკვეულობა ამცი-
რებს გაუგებრობას და გამოხატავს ნათქვამის მიმართ 
თქვენს ინტერესს. 

4.  დაფიქრდით

მოახდინეთ მოსმენილის პარაფრაზი; გადმოეცით 
სიტყვიერად, როგორ გრძნობთ ადამიანის მდგომარეო-
ბას. ეს ეხმარება ადამიანს იმის დანახვაში, გაუგეთ მას 
თუ არა და აძლევს მას საშუალებას, უკეთ გაგარკვიოთ 
ნათქვამში.

5.  იპოვეთ შეხების წერტილები

შეიძლება ყველაფერს, რაც ითქვა, არ დაეათანხმოთ, 
მაგრამ დაეთანხმეთ იმას, რასაც საკუთარი გრძნობების 
დამახინჯების გარეშე შეგიძლიათ დაეთანხმოთ. როცა 
ადამიანს ეთანხმებით, თქვენ ამით ამცირებთ მღელვა-
რებას და თავის დაცვის სურვილს (იხ. მათე 5:25).

პრეზიდენტი რასელ მ. ნელსონი გვასწავლის, რომ 
უნდა „ვისწავლოთ მოსმენა და მოსმენით ვისწავლოთ 
ერთმანეთისგან“.3 როცა უსმენთ იმის სურვილით, რომ 
სხვების შესახებ რაიმე შეიტყოთ, თქვენ უკეთ შეიცნობთ 
მათ საჭიროებებს და გაიგებთ კარნახს იმის შესახებ, 
როგორ იზრუნოთ თქვენს ირგვლივ მყოფ ადამიანებზე 
მხსნელის მსგავსად.

მოსმენა სიყვარულია

უხუცეს ჰოლანდის მიერ გაზიარებული ამბავი გვი-
ჩვენებს მოსმენის ძალას:

„ჩემმა მეგობარმა თროი რასელმა ნელ- ნელა გამოი-
ყვანა თავისი სატვირთო მანქანა ავტოფარეხიდან.  მან 
იგრძნო, რომ უკანა საბურავით რაღაცას გადაუარა. . . . 
იგი მანქანიდან გადმოვიდა და დაინახა თავისი უძვი-
რფასესი ცხრა წლის შვილი, ოსტინი, რომელიც პირქვე 
იწვა. . . . ოსტინი უკვე აღარ იყო ცოცხალი.

„თროი ვერც იძინებდა, ვერც სიმშვიდეს პოულობდა, 
იგი ვერ მშვიდდებოდა. . . . მაგრამ მას ტანჯვის ნაპრა-
ლი . . . ჯონ მანინგმა შეუვსო. . . .

„სიმართლე რომ გითხრათ, არ ვიცი, რის გამო მოვი-
დნენ მაშინ ჯონი და მისი მეწყვილე რასელებთან. . . .  
მაგრამ ერთი რამ ვიცი ზუსტად: გასულ წელს, გაზაფხუ-
ლზე, ძმა მანინგმა თროი რასელი ფეხზე დააყენა იმ ტრა-
გედიის შემდეგ ისე, თითქოს მან თავად პატარა ოსტინი 
წამოაყენა. ჯონი მოიქცა ისე, როგორც სახარების ძმას 

ევალებოდა -  მან უბრალოდ თავის თავზე აიღო თროი 
რასელზე ზრუნვა. მან ასე დაიწყო: ‘თროი, ოსტინს უნდა, 
რომ ცხოვრებას დაუბრუნდე -  კალათბურთის მოედნის 
სიარულზე ჩათვლით, ასე რომ, ყოველ დილით დილის 
5:15 მოგაკითხავ. მზად იყავი. . . .’

„მე არ მინდოდა წასვლა, -  მოგვიანებით მითხრა 
თროიმ, -  რადგან ყოველთვის ოსტინი მიმყავდა. . . . 
მაგრამ ჯონმა ძალა დამატანა, ასე რომ წავედი. იმ 
პირველი დღის შემდეგ ჩვენ ვსაუბრობდით -  თუმცა 
მე ვსუბრობდი, ჯონი კი მისმენდა. . . . თავიდან ძნელი 
იყო, მაგრამ დროთა განმავლობაში მივხვდი, რომ ჯონ 
მანინგის სახით მე საკუთარი ძალა ვიგრძენი. მას ვუყვა-
რდი და მისმენდა, მანამ, სანამ ჩემს ცხოვრებაში ისევ 
არ ამოვიდა მზე“.4

მხსნელის მსგავსად მზრუნველობა

როცა იესო იერიქონს ტოვებდა, მას ორმა ბრმამ 

შესძახა: „შეგვიწყალე ჩვენ, უფალო. . . .

„იესო შეჩერდა, დაუძახა მათ და უთხრა: რა გინ-

დათ, რომ გაგიკეთოთ?

„უთხრეს მას:თვალები რომ აგვიხილო, უფალო.

„შეებრალა იესოს ისინი და შეეხო მათ თვალებს. 

მყისვე აეხილათ და გაჰყვნენ მას“ (მათე 20:30, 32- 34).

რა შეგვიძლია ვისწავლოთ მხსნელის მოსმენის 

უნარისგან?

მოქმედებისკენ მოწვევა

დაფიქრდით, როგორ გამოიყენებთ ამ პრინციპებს 

მზრუნველობისას. ჰკითხეთ მათ, ვისზეც ზრუნავთ, 

რა სჭრდებათ. მოუსმინეთ მათ პასუხს და სულიწმი-

ნდის კარნახს. იმიოქმედეთ იმის მიხედვით, რასაც 

გაიგონებთ.

მზრუნველობის პრინციპები უნდა გვეხმარებოდეს, 

ვისწავლოთ  ერთმანეთზე ზრუნვა და ეს არ უნდა 

მოხდეს გზავნილის გაზიარების სახით. როცა მათზე, 

ვისზეც ვზრუნავთ, გაცნობის პროცესში ვართ, სული-

წმინდა გვიკარნახებს, რა გზავნილი შეიძლება დასჭი-

რდეთ მათ ჩვენი ზრუნვისა და თანაგრძნობის გარდა.


